
Մոտավորապես 2 ամիս է Գերմանիայում եմ`Լայփցիգում, որտեղ հաճախում եմ գերմաներեն լեզվի դասընթացների (interDaF e.V. am Herder-Institut der Universität Leipzig): Լայփզիգը գեղեցիկ քաղաք է, Արևելյան Գերմանիայի խոշոր գիտակրթական և մշակույթային կենտրոններից, յուրօրինակ ճարտարապետությամբ ու պատմությունով: Լեզվի ուսուցումը անցնում է ամենաբարձր մակարդակի վրա: Այժմ գտնվում եմ Ա2 մակարդակի վրա և գերմաներենիս գիտելիքները թույլ են տալիս ինձ, թեկուզ և որոշակի սխալներով և դժվարություններով,  հաղորդակցվել այստեղի մարդկանց հետ:  Որոշ չափով լեզվին տիրապետելը թույլ է տալիս ազատ ճանապարհորդել Գերմանիայով. Ես եղել եմ Էռֆուռտում, Սաքսոնական Շվեյցարիայում, Դրեզդենում: Կարևոր եմ համարում ճանապարհորդելը, ինչը բավականին մատչելի է, քանի որ դա հնարավորություն է տալիս ծանոթանալ Գերմանիայի մշակույթին, պատմությանը, սովորույթներին: Դա կարևոր է, քանի որ պատրաստվում եմ 2 տարի սովորել Գերմանիայում.

  Համալսարանից դրական պատասխանը ստացել եմ վաղ ամռանը, ինչը ինձ թույլ է տվել շուտ սկսել բնակարան փնտրելը: Այդ իսկ պատճառով այս հարցում մեծ դժվարությունների չեմ հանդիպել. 

